ՀԻՄՆԱՎՈՐՈՒՄ
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

 1. Ընթացիկ իրավիճակը և իրավական ակտի ընդունման անհրաժեշտությունը
«Գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) ընդունումը պայմանավորված է Արդարադատության նախարարության պրոբացիայի ծառայության, քրեակատարողական ծառայության, հարկադիր կատարումն ապահովող ծառայության և «Փորձագիտական կենտրոն» պետական ոչ առևտրային կազմակերպության կողմից օգտագործվող, սակայն «Հայաստանի Հանրապետության արդարադատության նախարարության թարգմանությունների կենտրոն» պետական ոչ առևտրային կազմակերպության (այսուհետ՝ «Թարգմանությունների կենտրոն» ՊՈԱԿ) հաշվեկշռում հաշվառված, ինչպես նաև Արդարադատության նախարարության հաշվեկշռում հաշվառված, սակայն «Թարգմանությունների կենտրոն» ՊՈԱԿ-ի կողմից օգտագործվող հիմնական միջոցների վերաբերյալ առկա գույքային խնդիրների լուծման անհրաժեշտությամբ:

2․ Առաջարկվող կարգավորման բնույթը
	Նախագծով առաջարկվում է «Թարգմանությունների կենտրոն» ՊՈԱԿ-ի հաշվեկշռում հաշվառված գույքը, որն օգտագործվում է «Փորձագիտական կենտրոն» ՊՈԱԿ-ի կողմից, հանձնել «Փորձագիտական կենտրոն» ՊՈԱԿ-ին, ԱՆ պրոբացիայի ծառայության կողմից օգտագործվող գույքը՝ ԱՆ պրոբացիայի ծառայությանը, ԱՆ քրեակատարողական ծառայության կողմից օգտագործվող գույքը՝ ԱՆ քրեակատարողական ծառայությանը, ԱՆ հարկադիր կատարումն ապահովող ծառայության կողմից օգտագործվող գույքը՝ ԱՆ հարկադիր կատարումն ապահովող ծառայությանը, իսկ ԱՆ հաշվեկշռում հաշվառված գույքը, որն օգտագործվում է «Թարգմանությունների կենտրոն» ՊՈԱԿ-ի կողմից, հանձնել «Թարգմանությունների կենտրոն» ՊՈԱԿ-ին։

 	3․ Ակնկալվող արդյունքը
Նախագծի ընդունման արդյունքում համապատասխան գույքի ամրացմամբ հնարավորություն կստեղծվի վերոնշյալ մարմինների գործունեության համար ապահովել պատշաճ աշխատանքային պայմաններ և կարգավորել գույքերի նպատակային օգտագործումը:

4․Նախագիծը մշակող պատասխանատու մարմինը
Նախագիծը մշակվել է Արդարադատության նախարարության կողմից:

5․Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունnւմը Հայաստանի Հանրապետության պետական բյուջեի եկամուտների և ծախսերի փոփոխություն չի առաջացնի:

6․Նախագծի ընդունման առնչությամբ ընդունվելիք այլ իրավական ակտերի  նախագծերը կամ դրանց ընդունման անհրաժեշտության բացակայության մասին
Նախագծի ընդունման դեպքում այլ իրավական ակտերում փոփոխություններ և/կամ լրացումներ չեն նախատեսվում: 

	7․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։  

